
A.L. 161 tal-2025

ORDINANZA DWAR IR-REGOLAMENT TAT-TRAFFIKU
(KAP. 65)

Regolamenti tal-2025 li jemendaw ir-Regolamenti dwar Testijiet
biex jiċċertifikaw li Vetturi bil-Mutur huma Tajba għat-Triq

BIS-SAĦĦA tas-setgħat mogħtija bl-artikolu 54 tal-Ordinanza
dwar ir-Regolament tat-Traffiku, il-Ministru responsabbli għat-
Trasport, wara konsultazzjoni mal-Awtorità għat-Trasport f’Malta,
għamel dawn ir-regolamenti li ġejjin:-

Titolu u għan.
L.S. 65.15.

1. (1) It-titolu ta’ dawn ir-regolamenti hu r-Regolamenti tal-
2025 li jemendaw ir-Regolamenti dwar Testijiet biex jiċċertifikaw li
Vetturi bil-Mutur huma Tajba għat-Triq, u dawn ir-regolamenti
għandhom jinqraw u jiftiehmu ħaġa waħda mar-Regolamenti dwar
Testijiet biex jiċċertifikaw li Vetturi bil-Mutur huma Tajba għat-Triq,
hawn aktar ’il quddiem imsejħa r-"regolamenti prinċipali".

(2) L-għan ta’ dawn ir-regolamenti hu li jeżenta vetturi bil-
mutur li għandhom ħamsin (50) sena jew aktar mid-data tal-
manifattura, u li huma kklassifikati bħala vetturi vintage skont id-
dispożizzjonijiet tar-regolamenti prinċipali.

Jemenda r-
regolament 5 
tar-regolamenti 
prinċipali.

2. Ir-regolament 5 tar-regolamenti prinċipali għandu jiġi
emendat kif ġej:

(a) in-nota marġinali tiegħu għandha tiġi sostitwita bin-
nota marġinali ġdida li ġejja:

"Eżenzjonijiet."; 

(b) minnufih wara s-subregolament (1) tiegħu għandu
jiġi miżjud is-subregolament ġdid li ġej:

Kap. 368.

"(2) Vetturi bil-mutur maħsuba għall-użu
privat, li għandhom ħamsin (50) sena jew aktar
mid-data tal-manifattura u li huma kklassifikati
bħala vetturi vintage mill-kumitat għall-
klassifikazzjoni ta’ vetturi vintage skont l-Att
dwar ir-Reġistrazzjoni u l-Liċenzjar ta’ Vetturi bil-
Mutur, għandhom ikunu eżentati mid-
dispożizzjonijiet ta’ dawn ir-regolamenti:

Iżda tali vetturi għandhom ikunu
meħtieġa li jiksbu ċertifikat tal-affidabbiltà
stradali mal-klassifikazzjoni inizjali u r-
reġistrazzjoni tagħhom bħala vetturi vintage
f’Malta:

Iżda wkoll tali vetturi għandhom
jinżammu f’qagħda ta’ manutenzjoni tajba mis-
sidien rispettivi tagħhom. L-Awtorità tirriżerva d-
dritt li tispezzjona r-rekords tal-manutenzjoni u
tista’ tirrevoka l-eżenzjoni jekk tali rekords ma
jinżammux b’mod xieraq jew ma jiġux prodotti
meta mitluba.".

